Анц1ила ич1абилеб май .

Талат къо.

Контролияб диктант.
Рукъалъул хъаравулзаби.
Керчал гъут1буз рахчизарун рук1ана, иргадал лъурал г1уч1азул къалал г1адин, кьер гьабун, рарал, г1емер ч1ах1иял гурел ц1иял рукъзал. Цо к1алт1аса цогидаб к1алт1е щун, лъилалиго рукъ балагьулев вук1ана Саг1ит. Цебегоялдаса нахъе жидеца валагьулев вук1арав ц1огьор ватун вугев г1адин, к1удияб ах1и - х1урги багъаризабун, гьесда хадур лъугьун рук1ана, цоцазда релълъинч1еб х1апдеялъул, бат1и - бат1ияб гьаракьалъул гьабзазул рехъен. Гьезие ц1акъго рак1алъе г1ун вук1инч1о, гьоркьо - гьоркьоб г1уч1ги хъинт1ун, ваккарилев вугев лъаларев чи, ва, г1ищкъу щун, х1апдолел, жидерго гьабзазул налъи т1убазабулел рук1ана гьел.
Саг1итида рак1алде ккана гьеб гьабзазул рехъеналъе бет1ерлъи гьабулеб бугин, киназдасаго ц1акъ лъугьун х1апдолеб, бортанхъилеб бугеб залимаб, чараб гьвеца абун. Киназулго гъоркь к1к1винабулеб гьелъул кутакаб гьаракьалъги ва гъалбац1ил г1адаб куцалъги гьабзазул гъира ккезабулеб, рик1к1адасан цогидал гьабиги рак1арулел рук1ана.
Цох1о къокъаб т1аждалъ къват1иве к1анц1ун вач1арав васас, кутул г1адин, минатахъ риххизаруна гьеб х1алалъ Саг1итида хадур лъугьун рук1арал гьаби ва, килищ бит1ун, бихьизабуна гьес ралагьулел рук1арал къоло ункъабилеб номералъул рукъзалги.
(141 раг1и)
